ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ
ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Իրավական ակտի ընդունման անհրաժեշտությունը (նպատակը)
   «Հայաստանի Հանրապետության 2024 թվականի պետական բյուջեում վերաբաշխում և փոփոխություն, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը պայմանավորված է ՀՀ տարածքում թվային տախոգրաֆի քարտերի պատրաստման և թվային տախոգրաֆի համակարգի պահպանման ծառայությունների մատուցման համար կնքված պայմանագրի չբավարարող մասի վճարումն ապահովելու անհրաժեշտությամբ։
       2. Ընթացիկ իրավիճակը և իրավական ակտի ընդունման անհրաժեշտությունը․
    ՀՀ տարածքային կառավարման և ենթակառուցվածքների նախարարության կարիքների համար ՀՀ տարածքում թվային տախոգրաֆի քարտերի պատրաստման և թվային տախոգրաֆի համակարգի պահպանման ծառայությունների մատուցման նպատակով հայտարարված մրցույթում հաղթող «Ին քոնթինյու էթ սերվիսես» ՍՊԸ-ի հետ 20.08.2024թ. կնքվել է N «ՏԿԵՆ-ՆԸ-ԲՄԽԾՁԲ-24/24» պայմանագիրը, որով նախատեսված է պայմանագրի գնից (360,022 (երեք հարյուր վաթսուն հազար քսաներկու եվրո)) մինչև 102,185.50 եվրո (մեկ հարյուր երկու հազար հարյուր ութսունհինգ եվրո հիսուն ցենտ) գումարը փոխանցել Կատարողի բանկային հաշվին` որպես կանխավճար։ Սակայն 2024թ. պետական բյուջեով նշված ծառայության համար նախատեսված է 20,000․0 հազ․դրամ, արդյունքում անհրաժեշտություն է առաջացել  կատարել  23,375․8 հազ․ դրամի վերաբաշխում։
        Այսպիսով առաջարկվում է՝ ՀՀ տարածքային կառավարման և ենթակառուցվածքների նախարարության «1049․ Ճանապարհային ցանցի բարելավում» ծրագրի  «11003 Հայաստանի Հանրապետությունում հսկիչ սարքերի (թվային տախոգրաֆի) համակարգի կարգավորում» միջոցառման ընթացքի ապահովման  նպատակով անհրաժեշտ 23,375․8 հազ դրամ, գումարը վերաբաշխել ՀՀ բարձր տեխնոլոգիական արդյունաբերության նախարարություն «1235․ Թվային փոխակերպման գործընթացի իրականացում» ծրագրի «31001 Միասնական թվային միջավայրի ձևավորում» միջոցառումից։
      3․Ակնկալվող արդյունքը.
    Նախագծի ընդունմամբ ակնկալվում է ապահովել ՀՀ տարածքում թվային տախոգրաֆի քարտերի պատրաստման և թվային տախոգրաֆի համակարգի պահպանման ծառայությունների մատուցման համար կնքված պայմանագրի վճարումը։
4․ Նախագծի մշակման գործընթացում ներգրավված ինստիտուտները և անձինք
Նախագծի մշակումն իրականացվել է ՀՀ տարածքային կառավարման և ենթակառուցվածքների նախարարության կողմից։
5․ Տեղեկատվություն Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին․
Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:
6․ Տեղեկատվություն իրավական ակտն ընդունելու դեպքում ՀՀ պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման դեպքում ՀՀ պետական բյուջեի եկամուտներում և ծախսերում փոփոխություններ չեն նախատեսվում։
7․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարությունների հետ։
Չկա։

